
Oila nikoh yoki tug'ishganlik bilan shakllangan, a'zolar umumiy iqtisodiy manfaatlar, 

o'zaro yordam va ma'naviy mas’uliyatlar bilan bir-biriga bog'langan chambarchas bog'liq 

birlikni hisoblanadi. Oilaning asosiy ijtimoiy funksiyalari qatoriga insoniyat zotini davom 

ettirish, bolalarni tarbiyalash, uning a'zolarining yashash sharoiti va bo'sh vaqtini samarali 

boshqarish kiradi. Bir oz avtonom sifatida qabul qilinishiga qaramay, oila dinamikasi hukmron 

ijtimoiy, iqtisodiy va mafkuraviy omillar ta'sirida shakllanadi, bu ta'sirlarga javoban rivojlanadi. 

Binobarin, har bir jamiyat tegishli oilaviy tuzilmalar va munosabatlarni belgilash va o'rnatishga 

olib keladigan o'zgarishlarni boshdan kechiradi. 

Oila - bu qarindoshlik, nikoh yoki umumiy yashash joyi bilan bog'langan shaxslardan 

iborat ijtimoiy birlik. Ko'pgina madaniyatlarda oila bolalarni ijtimoiylashtirishning asosiy 

institut hisoblanadi. Oila kontseptsiyasi jamiyat taraqqiyotining boshidanoq tarixiy mavjud 

bo'lmagan. Ibtidoiy jamoa tuzumining ilk bosqichida, kishilar toʻda-toʻda boʻlib yashayotgan 

davrda jinslar orasidagi munosabatlar muayyan tartib-qoidaga ega boʻlmay, toʻdadagi 

barcha erkaklar va ayollar bir-birlariga umumiy er-xotin hisoblangan. 

Tarixiy taraqqiyot jarayonida jinsiy munosabatlar asta-sekin muayyan tartibga solina 

boshlandi. Dastlab ota-ona bilan farzandlar, soʻngra aka-uka va opa-singillar orasidagi jinsiy 

munosabatlar taqiqlanib, guruhli oila paydo boʻlgan, lekin bu oilalarda hali er-xotin nikohi 

barqaror alohida xoʻjalikka ega boʻlmagan. Bu davrda tabiiy omil oʻz vazifasini tugalladi, yaʼni 

jinsiy munosabatlar doirasidan qon-qarindoshlar istisno qilindi, jinsiy munosabatlar faqat bir 

erkak va bir ayol munosabatiga aylandi.  

Ijtimoiy ishlab chiqarish chorvachilik va dehqonchilikning rivojlanishi bilan rivojlanib 

borar ekan, erkaklar mehnatining ahamiyati ortib bordi, bu esa ishlab chiqarishdagi rolning 

oshishiga va ularning ijtimoiy mavqeini chuqur o'zgartirishga olib keldi. Mavjud normalar, ya'ni 

bolalar faqat onaga tegishli bo'lishi, qolaversa, mulkni onalik naslidan meros qilib olishi 

erkaklarning yangi mavqeyiga zid keldi. Oqibatda, otalik huquqiga asoslangan patriarxal oila 

tuzilishi vujudga keldi. Bu monogam oilaning paydo bo'lishiga olib keldi, zamonaviy individual 

oila tuzilishi uchun asos yaratdi. 

Oila xalqning, jamiyatning hayoti, turmushiga oid urf-odatlarni oʻzida sinovdan 

oʻtkazadi. Yaxshilarini oʻz bagʻrida asrab-avaylab kelajak avlodlarga yetkazadi. Oila oʻz 

farzandlarini tarbiyalab, ularga umuminsoniy qadriyatlarni singdirish bilan ularga 

boshlangʻich ijtimoiy yoʻnalish beradi. Oʻz farzandlarini katta oqimga-jamiyatga qoʻshish bilan 

esa oila jamiyat yoʻnalishi, iqtisodiyoti, madaniyati va maʼrifatini ham belgilashga oʻz taʼsirini 

koʻrsatadi. Shuning uchun ham Sharqda oila qadim-qadimdan muqaddas qoʻrgʻon hisoblanib 

kelingan. Xususan, oʻzbek oilalarining serildizlik, serbutoqlik xususiyatlari hozir ham saqlanib 

turibdi. Oʻzbeklarda oilalarning muayyan turmush tarzi shakllanib hayotiy tajriba orttirib 

borishi, tejamli va sarishta roʻzgʻor tutishi, farzandlarni odobli, maʼnaviy yetuk boʻlib kamol 

topishida keksalar, ota-onaning roli katta. oʻzbek oilalari oʻzlarining mustahkamligi, saranjom-

sarishtaligi, bolajonligi, qarindosh qondoshlik rishtalarini hurmat qilishi, mehr-oqibatli va 

boshqa qadriyatlari bilan ajralib turadi [2]. 

Oʻzbekiston Respublikasi birinchi Prezidenti Islom Karimov 1998-yilni "Oila yili" deb 

eʼlon qildi. Shunga asosan, oila manfaatlarini taʼminlash borasida amalga oshiriladigan tadbirlar 

toʻgʻrisida davlat dasturi ishlab chiqildi. Shu yilda Oʻzbekiston Respublikasi Xotin-qizlar 

qoʻmitasi huzurida Respublika "Oila" ilmiy-amaliy markazi tashkil etildi va oilaviy hayot 

masalalarini huquqiy tartibga solishga bagʻishlangan Oʻzbekiston Respublikasining Oila 

kodeksi qabul qilindi. 

Oila har qanday jamiyat taraqqiyotida ma’naviy mas’uliyat, o‘zaro hurmat, o‘zaro 

tushunish va mehr-muhabbat bilan nikoh va yaqin qarindoshlik rishtalari bilan bog‘langan 

kichik ijtimoiy birlik sifatida beqiyos o‘rin tutadi. Tirik organizmning sog'lig'ini saqlashda 

hujayralarning o'zaro bog'liqligiga o'xshash oila asosiy tarkibiy qism sifatida davlat va 

jamiyatning umumiy farovonligiga hissa qo'shadi. Oila odamlarning hayoti va turmush tarzini 

tartibga soluvchi an’analarni sinash, bolalarga asosiy ta’lim-tarbiya berish, ularga boshlang‘ich 

ijtimoiy yo‘nalishni ta’minlaydigan umuminsoniy qadriyatlarni singdirishda o‘ziga xos omil 

bo‘lib xizmat qiladi. Har bir oilaning hayotiyligi, ularda ijobiy psixologik muhitning qaror 

topishi, bu muhitda keyinchalik o‘z millatining munosib fuqarosi bo‘ladigan shaxslarning 

shakllanishi mamlakatning iqtisodiy va ijtimoiy rivojlanishiga ta’sir etuvchi asosiy 

omillardandir. 

Har qanday nikoh ustidan bir narsa amr qilib turmog‘i lozim: har bir odam o‘z huzur-

halovati uchungina emas, balki davlat manfaatlarini ko‘zlagan holda ham  nikohdan o‘tmog’i 

kerak .[Aflotun]. 

Oila jamiyatning asosiy bo‘g‘inidir hamda u jamiyat va davlat muhofazasidir. Nikoh 

O‘zbekiston xalqining an’anaviy oilaviy qadriyatlariga, nikohlanuvchilarning ixtiyoriy roziligiga 

va teng huquqliligiga asoslanadi.      Davlat oilaning to‘laqonli rivojlanishi uchun ijtimoiy, 

iqtisodiy, huquqiy va boshqa shart-sharoitlar yaratadi [10]. 

Insonning ma’naviy kamol topishi faqat oilada va maktabda shakllanadi. Bu o‘rinda 

oilaning yoshlar ma’naviyatini shakllantirishdagi o‘rni alohida ahamiyatga ega. Buni 

ma’naviyatning shakllanish jarayoni deb ataymiz. Shunday qilib  oilada va maktabda shaxs 

ma’naviyati shakllantiriladi va bu ma’naviyat quyidagilardan iborat: 

Ezgu sifatli xarakter. Bunda o‘sib kelayotgan yosh avlodning insoniy fazilatlarga ega 

bo‘lib ulg‘ayishi tushuniladi. 

Ezgu sifatli odob-axloq. Yosh avlod xulq-odobining milliy mentalitetga mos holda 

shakllanishi. 

Sog‘lom dunyoqarash. Yosh avlodning ongli, diyonatli, bilimli va dunyoviy taraqqiyotdan 

xabardor holda rivojlanishi. 

Ijtimoiy faollik tuyg‘usi. Yosh avlodning kattalar ishining haqiqiy davomchisi, 

kelajakning chinakam sohiblari sifatida voyaga yetkazishdagi asosiy kuch. 

Bularning barchasi ma’naviyatni shakllantirishda muhim rol o‘ynaydi. 

Oilada va maktabda yoshlar ma’naviyatini shakllantirishda o‘zbek oilasining o‘ziga xos 

tajribasi bor. Bunda quyidagilarni ta’kidlab o‘tish mumkin: 

- O‘zbek oilasi o‘ziga xos milliy tarbiya yo‘nalishlariga ega. 

- Oilada va maktabda inson xarakterini shakllantirish muhim o‘rin tutadi. 

- O‘zbek oilasi inson xulq-odobining tugalmas manbaidir. 

https://uz.wikipedia.org/wiki/Rishta
https://uz.wikipedia.org/wiki/1998

https://uz.wikipedia.org/wiki/Oila_kodeksi

Ma’lumki islom dinining muqaddas manbalaridan bo‘lmish Qur’on va Hadislarda ham 

odob-axloq, ayollarning turmushdagi o‘rni va vazifalari, er va xotin o‘rtasidagi munosabatlar, 

bolalar tarbiyasi, oila yuritish, nikoh va muhabbat masalalariga keng o‘rin berilgan. Axloq-odob 

egasi bo‘lgan inson eng avvalo o‘z yurish-turishi, muomala madaniyatida, hayot kechirishida, 

oila barqarorligida namuna bolishi kerakligi haqida buyuk mutafakkir olim Abu Rayhon 

Beruniy  fikrlari va ibratli qarashlarida shunday deyiladi, “Inson o‘z ehtiroslariga hukmron, 

ularni o‘zgartirishga qodir, o‘z jon va tanini tarbiyalar ekan, salbiy jihatlari maqtagudek 

narsalarga aylantirishga, uni ma’naviy shifokorlik bilan davolashga hamda asta-sekin axloq 

haqidagi kitoblarda ko‘rsatilgan usullar bilan illatlarni bartaraf etishga qodirdir” deydi[4].  

Shunday ekan farzand tarbiyasida, oilaning mustahkamligida ota-onaning o’rni va roli 

beqiyosdir. 

XI asrning  buyuk mutafakkiri va shoiri  Yusuf Xos Hojib o‘zining “Qutadg‘u bilig” – 

“Saodatga boshlovchi bilim” kitobida va undan keyingi qator asarlarida o‘zining axloq hamda 

hayotga oid qarashlarini bayon etadi. Inson faqat jamiyatdagina kamolotga yetishi  mumkin , 

muloqot va ijtimoiy foydali mehnat   uning rivojlanishi va yashashining  mezonidir, deb 

hisoblaydi. «Boshqa odamlarga foydasi tegmaydigan inson - o‘likdir»[7],  deb yozadi . Shoirning 

fikricha , farzand   ko‘rish va unga tarbiya berish har bir inson uchun buyuk baxtdir, ularsiz 

hayotning ma’nosi yo‘q. Lekin bu narsa ota-onaga juda katta mas’uliyat yuklaydiki, uning 

uddasidan chiqmoq, har bir ota-ona uchun ham farz ham qarzdir. Shuning uchun ham Yusuf  

Xos Xojib oilaviy tarbiyani bola axloqiy taraqqiyotining asosi deb hisoblagan. Agar bolaning 

xulqi yomon bo‘lsa, bunda bolaning aybi yo‘q, hamma ayb otasida. Shuning uchun ham ota-ona, 

ayniqsa,  ota bunga katta e’tibor bermog‘i lozim. 

Statistika agеntligining dastlabki ma’lumotlariga ko‘ra, 2023-yilning 1-yanvari holatiga 

O‘zbеkiston Rеspublikasida 9 729 961 ta oilalar mavjud.   

 

 

 

 

 

 

 

 

 

 

 

 

 

Oila har bir mamalakatning asosiy negizi hisoblanib, oilaning mustahkam bo‘lishi 

jamiyatning taraqqiyotiga o‘z  ta’sirini ko‘rsatadi. Hozirgi kunda butun dunyoda oilaviy 

inqirozlar davom etayotgan bir paytda, afsuski bu muammo bizning mamlakatimizni ham 

chetlab o‘tmagan. 

 Statistikadagi ma’lumotlar bo‘yicha 2022-yilda O‘zbekistonda qayd etilgan nikohdan 

ajralish holatlari haqidagi ma’lumot  raqamlari o‘tgan yildagisi bilan taqqoslanganda 24 foizga 

oshgani ko‘rinmoqda. Ya’ni 2022-yilda O‘zbekistonda jami 48 734 ta oila nikohdan rasman 

Oilani kafolatlovchi manbalar 

Hukumatning me’yoriy huquqiy hujjatlari 

          Xalqaro huquq normalari  

ajrashgan bo‘lsa, bu ko‘rsatkich 2021-yilda 39 227 tani tashkil qilgan. Hududlar kesimida 

nikohdan ajralish holatlari soni eng ko‘p  – Toshkent shahri, Farg’ona va Toshkent viloyatida 

kuzatilgan [8]. 

Shuningdek: 

• Andijon viloyati - 5019 ta 

• Samarqand viloyati - 4907 ta 

• Namangan viloyati -  4394 ta 

• Qashqadaryo viloyati - 3472 ta 

• Surxohdaryo viloyati – 2810 ta 

• Buxoro viloyati – 2561 ta 

• Xorazm viloyati – 2138 ta 

• Qoraqalpog’ston R. – 2067 ta 

• Sirdaryo viloyati – 1764 ta 

• Jizzax viloyati – 1728 ta 

• Navoiy  viloyati -1430 ta 

Oilaviy ajrimlarning  34,3 foizi farzandsiz ajrashganlar, 41,9 foizi 1 nafar farzand bilan. 

Yangi oilalarning  tinch va totuv bo‘lib yashab ketishi bir kishiga bog‘liq narsa emas. Buning 

uchun yangi qurilgan oila bilan birgalikda ota-onalar ham, oila tashqarisidagilar ham, keng 

jamoatchilik ham jon koyitmasa ko‘zlangan maqsadga erishib bo‘lmaydi. 

Bugungi kunda mamlakatimizda oila masalasi davlat siyosati darajasiga ko‘tarilgani 

bejizga emas. Yurt taraqqiyotining tamal toshi jamiyatimizning asosiy bo‘g‘ini bo‘lmish oilada 

qo‘yiladi. O‘zbekiston respublikasi prezidentining tegishli farmoni bilan  2022-yilning 1-

martida  Oila va xotin qizlar davlat qo‘mitasi va uning hududiy bo‘linmalari tashkil etildi. 

Qo‘mitaning asosiy vazifalaridan biri Oila va xotin-qizlarni tizimli qo‘llab quvvatlashdan iborat 

bo‘lib, uning  hududiy bo‘linmalarida ajrim yoqasiga kelib qolgan oilalarni yarashtirish 

masalalari ham olib borilmoqda. Xususan mahallalarda Oila va xotin-qizlar faoli, diniy idoradan 

vakillar yarashtirish komissiyasi a’zolari bo‘lib, ular ajrim yoqasiga kelib qolgan oilalar bilan 

suhbat olib boradilar va ular bilan ma’naviy ma’rifiy masalalar bo‘yicha ishlar oilb boriladi. 

“Barcha fuqarolar oilaviy munosabatlarda teng huquqlarga egadirlar. Nikoh tuzish 

chog‘ida jinsi, irqi millati, ijtimoiy kelib chiqishi, e’tiqodi, shaxsiy va ijtimoiy mavqeyi hamda 

boshqa holatlarga qarab huquqlarni muayyan tarzda bevosita yoki bilvosita cheklashga, 

bevosita yoki bilvosita afzalliklar belgilashga hamda oilaviy munosabatlarga aralashishga yo‘l 

qo’yilmaydi”[5]. 

Jamiyatda oilaviy ajrimlarning salbiy oqibatlari natijasida noto‘liq oilalar va tirik 

yetimlar soni ko‘payadi. Aksariyat ijtimoiy xavfli jinoyatlar sodir etayotgan ayollar va voyaga 

yetmagan bolalar noto‘liq oilalardan ekanligi kuzatiladi. Bugungi globallashuv sharoit va 

jarayonlar oilaviy munosabatlarning buzilishiga ham o‘z ta’sirini ko‘satmoqda. Bu esa o‘zbek 

oilalarida ko‘p yillar davomida tarkib topgan va anchagina barqaror bo‘lgan tuzilma va 

qadriyatlarning yemirilishiga oilib kelmoqda. O‘zbek oilalarida keng tarqalgan halollik, 

birovning haqqiga xiyonat qimaslik, saxovat va muruvvat, tejamkorlik, isrofgarlikka yo‘l 

qo‘ymaslik kabi fazilatlar milliy va diniy qadriyatlar zamirida shakllangan va ular oilaviy 

tarbiya natijasida ota-onalardan bolalarga o‘tib, ularning ma’naviy dunyoqarashini boyitgan. 

Oilaviy nizolarning kelib chiqishida yana bir sabablaridan biri er-xotin o‘rtasidagi 

munosabatlar bo‘lib, bunda to‘ydan bir necha yil o‘tib erkak va ayol o‘rtasidagi muhabbatning 

ma’lum bir sabablarga ko‘ra susayib borishidir. Bu sabablarga ayol tomondan: ketma-ket 

farzandlarning tug‘ilishi va ro‘zg‘or tashvishlari bilan bo‘lib tashqi ko‘rinishiga e’tibor bermay 

qoyishi oqibatida  erkak kishida juftiga nisbatan munosabatinung o‘zgarishiga va uchunchi 

shaxsning paydo bo‘lishiga sabab bo‘ladi. Erkak tomondan: ayoli risoladagidek bo‘lsa ham yillar 

o‘tib ish va boshqa tashvishlar bilan bo‘lib o‘z ayoliga nisbatan e’tibor va  mehrining kamayib 

borishi er-xotin o‘rtasida  o‘zaro ziddiyatlarga sabab bo‘ladi.              

“Insonni erkak-ayolga ajratib, juft yaratishining o‘zi Allohning biru borligi, barkamol 

sifatlar sohibi ekanining yorqin dalilidir. E’tibor ila tafakkur qilib ko‘rilsa, insonning erkak va 

ayol qilib yaratilishining o‘zi ulkan mo‘jizadir. Alloh taolo insonning o‘zidan unga juft yaratib 

bеrishining hikmatini bayon qilib: «sokinlik topishingiz uchun», dеmoqda. Darhaqiqat, erkak 

faqat ayolidangina sokinlik, orom, huzur-halovat, osoyishtalik va tinchlik topadi. Shuningdеk, 

ayol ham o‘ziga kеrak sokinlik, orom, huzur-halovat, osoyishtalik va tinchlikni erkakdan topadi” 

[9].                                                    

Ajrim yoqasiga kelib qolgan oilalarni o‘rganishda va ularni yarashtirish jarayonlarida 

nizolarning kelib chiqish sabablariga qarab yarashtirish komissiyasi a’zolari tarkibiga psixolog, 

tibbiyot xodimi va ijtimoiy ishchi mutaxassislarini kiritish lozim. Chunki ba’zi bir yosh oilalar 

o‘rtasidagi nizolarga uchunchi shaxslar tomonidan aralashuvlar sabab to‘ydan keyin  kelin yoki 

kuyovga nisbatan isbotini topmagan ayblovlar qo‘yilishi, turli xil kasalliklarni va ruhiy 

o‘zgarishlarni bahona qilib ko‘rsatilishi natijasida yoshlar o‘rtasiga sovuqchilik tushib, oilani 

ajrim yoqasiga olib kelmoqda. Bu holatda  mutaxassislar yoshlarga o‘z tavsiyalarini va amaliy 

yordamlarini  ko‘rsatishga harakat qiladilar. 

Oiladagi ajrim holatlarni o‘rganishda ijtimoiy ishchi mutaxassislari yoshlarga oila 

buzilishining ijtimoiy salbiy oqibatlari va oilaning huquqiy asoslari  haqida tushuntirish 

ishlarini olib boradilar, vaziyatni ijtimoiy tomondan o‘rganadilar. Bu esa oilaviy ajrimlar 

soninig kamayishiga o‘z ijobiy ta’sirini ko‘rsatadi. 

Yuzlab odamlarning hayot tarzini o‘zgartirib yuborayotgan, norasida go‘daklarni ota-

ona mehridan bebahra bo‘lib voyaga yetishiga sababchi bo‘layotgan ajrimlarning oldini olish va 

bu illatga qarshi hamjihat bo‘lib kurash olib borish lozim. Shu bilan birga yoshlarni oilaviy 

hayotga tayyorlash, ularni milliy urf-odat va qadriyatlarimizga hurmat ruhida tarbiyalash, 

ibratli oilalar bilan tanishtirish, oila va mahalla institutini rivojlantirish ijobiy natijalarga olib 

keladi. 

Oilaning asosiy vazifasi  jamiyatga fidoyi komil insonlarni yetishtirib berishdan iborat. 

Zero, sog‘lom bola bu sog‘lom oilaning mevasidir. Sog‘lom inson deganda, faqat jismoniy sihat-

salomatlikni emas, balki o‘zbek xalqiga xos sharqona odob-axloq, milliy g‘oya va bag‘rikenglik, 

insonparvarlik kabi ezgu his-tuyg'ular ruhida kamol topgan ma’nan yetuk insonni 

tushunishimiz mumkin. Zero, ma’naviy sog‘lom insonlar avvalo yurt tinchligi, xalq farovonligi 

va xalqning ertangi kuni uchun qayg‘ura oladilar. Bevosita oiladagi sog‘lom muhit, sog‘lom 

mafkura, ma’naviy sog‘lom insonning tayanch manbaidir deya olamiz. Jamiyatimiz mustahkam 

tayanchi bo‘lmish oila nafaqat ertangi kun shaxslarini tarbiyalaydi, balki vatan va ertangi kun 

uchun qayg‘ura olish qobiliyatini ham shakllantira olishi shubhasizdir. 

Ma’lumki, oila har bir jamiyatning boshlang‘ich hujayrasi hisoblanadi. Halol va pok 

bo‘lsa, jamiyat ham osoyishta, mustahkam, farovon bo‘ladi. Aksincha, oilalarda parokandalik, 

buzg‘unchilik bo‘lsa, halol-haromning farqi qolmasa, o‘sha jamiyat buziladi, tinchi yo‘qoladi, 

oxir-oqibatu chuqur tanazzulga yuz tutadi. Shuning uchun ham qadimdan har bir jamiyat oila 

masalasiga katta e’tibor bеrib, oilalarning mustahkam va baxtiyor bo‘lishi uchun imkonida bor 

bo‘lgan barcha chora va tadbirlarni ko‘rib kеlgan. Zotan, sof insoniy tabiat xuddi shunday 

bo‘lishini taqozo qiladi. 

Oila tinch totuv bo‘lsa, ota ona o‘rtasidagi munosabat samimiyat va mehr muhabbat 

asosiga qurilsa, farzandlar odobli, bilimdon va aqlli, mehnatsevar, iymon e’tiqodli bo‘lib 

tarbiyalanadilar. Shunday ekan ma’naviyat qo‘rg‘oni bo‘lmish oilani mustahkamlash 

barchamizning burchimizdir. 

